
SAOPŠTENJE ZA JAVNOST
AGENCIJA ZA ZAŠTITU LIČNIH PODATAKA U BiH ULOŽILA JE ZAHTJEV ZA PREISPITIVANJE PRESUDE SUDA BiH KOJOM JE UVAŽENA TUŽBA CENTRALNE IZBORNE KOMISIJE BiH

Agencija za zaštitu ličnih podataka u Bosni i Hercegovini uložila je Apelacionom odjeljenju Suda BiH Zahtjev za preispitivanje presude Suda BiH kojom je uvažena tužba Centralne izborne komisije BiH i poništeno, u cjelosti, Rješenje Agencije i Rješenje inspektora Agencije.

Zahtjev je uložen zbog povrede pravila postupka i zbog povrede zakona BiH.

Povrede pravila postupka ogleda se u činjenici da je sud odlučivao izvan tužbenog zahtjeva i poništio Rješenje u cjelosti mada se i žalba i tužba odnosila samo na jednu tačku Rješenja. Nadalje, sud je prvo konstatovao da je činjenično stanje drugačije od onog utvrđenog u upravnom postupku pa je nakon toga, bez utvrđivanja činjeničnog stanja, riješio drugačije.

Takođe, Agencija smatra da je predmetnom presudom došlo do povrede Zakona o zaštiti ličnih podataka, Izbornog zakona BiH kao i Zakona o slobodi pristupa informacijama u BiH.

Za Agenciju je neprihvatljivo obrazloženje presude u kojem se, između ostalog, navodi: “Osim toga, objavljivanjem imovinskih kartona jasno je utvrđen legitimni cilj, a to je da birači, odnosno građani saznaju ko su i šta su kandidati i izabrani zvaničnici organa vlasti, na početku i na kraju mandata ostvarili u pogledu njihove imovine kao i članova njihovog porodičnog domaćinstva, a sve u svrhu jačanja principa odgovornosti i njihovog djelovanja u ostvarivanju općeg javnog interesa, a ne privatnog interesa, što se u konačnici svodi na spriječavanje zloupotrebe javnih funkcija radi ostvarivanja lične dobiti. ” 
Oko 90% objavljenih skeniranih imovinskih kartona odnosi se na lica koja su bila samo kandidati na izborima. Kandidati nisu nužno, nego potencijalno izabrani članovi organa vlasti, koji u fazi izbora nemaju nikakvu moć i uticaj, pa je nemoguće u „legitimnom cilju“, vršiti uvid „ko su i šta su“ na kraju mandata jer za većinu njih i ne postoji ni početak mandata. 

Za Agenciju je neprihvatljivo uopštavanje i generalizovanje na način da se svi kandidati tretiraju kao potencijalni počinioci krivičnih djela u vezi sa zloupotrebom javnih funkcija.

